
Oppland Sau og Geit 

 
Postadresse:   Telefon:              Bankkonto:   
Oppland Sau og Geit                                     99034406  2095.19.84249 
v/Pål Kjorstad, Moarusta 13                                  E-post:                                                   Heimeside: 
2647 Sør-Fron  pkjorstad@outlook.com             http://www.nsg.no/Oppland/ 

Referat frå styremøte på Sørre Hemsing 21. oktober 2019,  kl. 10.00 – 21.00 
 
Desse møtte: Knut Evensen, Ellen M. Syse, Jonny Mathisen, Eirik Kolbjørnshus, Gro 
Arneng, Ola Hareland og Pål Kjorstad 
 
Før styremøte møtte vi opp på garden til Randi Ødegården, sau- og geithaldar, som er i ferd 
med å bygge om og bygge på geitehuset sitt. Vi gjekk i gjennom den gamle avdelinga, der 
golvet skulle skiftas og nytt mjølkeanlegg skulle koma på plass. Vidare såg vi på nybygget 
med eit flott og stort husdyrrom og stor fôringssentral utmating til rullande fôrbrett til heile 
fjøset. Randi har kjøpt større kvote og hadde fått tilskot frå Innovasjon Norge til utbygginga. 
Vi så òg inn i ein hall der sauen hadde eit stort og triveleg rom med talle. Både geita og sauen 
var ute enda, men vi var bortom og «helste» på sauen. Randi viste oss rundt og forklarte 
utfordringa og spenninga med satsinga. Ho arbeidde heime, medan mannen var borte på 
arbeid og faren hjelpte til heime på garden.  
Etterpå reiste vi til Sørre Hemsing på mat og styremøte. 
 
Sak 52/2019: Referatsaker 

- 02-04.08.2019: Besøk frå Rogaland med omvising Ringebu/Fron/ og seminar 
- 04-05.08.2019: Styremøte i Oppland Sau og Geit, referat godkjent i e-post 
- Satsar erstatning av hundedrepne dyr: 1 søye: kr. 3100,- grunnverdi kr. 1200,- redusert 

framtidig produksjon kr. 1500, redusert tilskottssatser kr. 400,-) 
1 lam kr. 2.022,- grunnverdi: 1200,- livdyrtillegg: 150,- redusert avlsframgang: kr. 
150,-, redusert tilskottsatsar: kr. 522,- + 
a) Meirarbeid med sau/lam x timar * kr. 400,- 
b) Kjøring x km * kr. 4,03 
c) Veterinær-faktura/andre utlegg: dekkes heile beløpet. 
Oppland sitt vedtekne forslag til erstatningstakster skal sendast til NSG 

- 21.08.2019: Møte i Rovviltnemnda på Lillehammer, Jonny møtte 
- 28-29.08.2019: Styremøte i NSG, Even Sjurud frå Oppland vart vald inn i Team Ung i 

NSG. Oppland Sau og Geit vart bedne om å konkretisere det fylkeslaget har søkt om i 
støtte frå NSG, angåande utredning av samanslåing/samarbeid med Hedmark Sau og 
Geit, med rekneskapstal frå 2018 og budsjett for 2019, som er innsendt 

- 19.09.2019: Ulveseminar arrangert av Naturbruksalliansen i Elverum, Pål møtte 
- 26.09.2019: Møte m/FM, Findmy og Telespor på Lillehammer, Jonny og Pål møtte. 

Her orienterte vi FM Innlandet om organiseringa av elektronisk overvaking gjennom 
radiobjøllelag slik Oppland gjer det. Vi diskuterte eit prosjekt det vart søkt FKT-
midlar frå i vår angåande bruk av data frå elektronisk overvaking og vi hadde eigne 
møter med Findmy og Telespor, som fortalte om nye planar for 2020 

- 27.09.2019: Møte m/OB og OBS om høringsuttale/rovviltforvaltning der 
byrdefordelingsprinsippet kom i fokus, Jonny og Pål møtte 

- 04-06.10.2019: Hjelp/observatør under NM i saueklipping og ullhandtering på 
Varhaug, Knut, Jonny og Pål møtte, deriblant samtaler m/Helge Aas og Sven 
Reiersen. Front, golv og grinder i ein container vart leigd ut gjennom Oppland Sau og 
Geit av NM-komiteen frå Midtdalen i 2018 for kr. 25.000,- . Det er innkjøpt litt meire 



stål til berelag, så nå er det nok i forhold til arealet plastristene dekker. Per Nyhus får 
dekka reise, opphald og det han vil ha for arbeidet 

- Møteplan 2019/20 vert endra etterkvart som datoar fell på plass 
Dato/frå dato Til dato Emne/Stad 
26.10.2019  70-års jubileum i Fåvang Sau og Geit, kl. 19.00 

Tromsvang, styret er innbedne 
04.12.2019  Møte i Rovviltnemnda 
16.12.2019  Styremøte på Toten kombinert med regionmøte for 

Hadeland, Toten og Land 
Tidleg januar  Infofolder ut til alle medlemmane 
13.01.2020  Regionmøte, Valdres 
14.01.2020  Regionmøte, Øyer 
16.01.2020  Regionmøte Otta 
21.02.2020 23.02.2020 Årsmøtehelg, Scandic Hotel, Hafjell 

 
Vedtak i saka: 

• Styret tok informasjonen til etterretning og møteplanen og andre saker vart godkjent 
med dei nye vedtaka styret gjorde 
 

Sak 53/2019: Innspel til representantskapsmøte i NSG 
- Strategi i NSG, innspel: NSG er for lite frampå, så dei må auka aktiviteten ved å 

hjelpa til med alle utfordringar medlemmene har med utmarksproblem som hytter, 
gjerder og rovdyr. Sett opp ein plan som lokallag bør gjennomføre og hjelpe til på den 
måten. Utmarksrådet har for store oppgåver og må få tildelt meire ressursar som 1 
tilsett til 

- Skeptisk til at refusjon vert avgrensa, da det vil føre til misnøye og mindre aktivitet i 
lokallaga 

- Innspelet Oppland har kome med om jordbruksforhandlingane 
- Innspelet Knut la fram i representantskapet 

Vedtak i saka:  
• Styret støtta det Knut la fram i representantskapet i NSG, angåande aktive lokallag. 

Stikkord var aktivitet i lokallaga på alle NSG-plattformer, som lokallagsmøter 
m/organisasjon og fagtema, gjetarhundaktivitetar, avlsaktivitetar. Eit viktig område er 
fadderordning for nye medlemmar/produsentar. Styret støttar òg at det vert laga ein 
mal i NSG for kva som skal skje rundt heile jordbruksforhandlingsprosessen i heile 
NSG-organisasjonen. Oppland v/Knut ga òg innspel om utfordringa med aukande 
laushundproblem, og dette er på gang frå utmarksseksjonen i organisasjonen 

 
Sak 54/2019: Rovviltsaker 

- Rovviltnemnda i Oppland har ei usikker framtid, men det må til ei forskriftsendring da 
dette ikkje berre er ei fylkessamanslåing, men òg ei rovvilt-regionsamanslåing. Siste 
nytt er at rovviltnemnda i Oppland vert nemnt opp på ny, og skal fungera til eventuelt 
ny region vert oppretta. 

- Høringar. Det er sendt ut høyring i forhold til ei revidering av forvaltningsplan for 
rovvilt i region 3 i Oppland. Etter dette vart det i tillegg sendt ut ei høyring på endring 
av soneringa i forhold til jerv, der rovviltnemnda ville høyra om jervesona i Nord-Fron 
og Sør-Fron kunne bli beiteprioritert eller halda fram som før. Jervesona deler i 
praksis alle dei 3 beitelaga øst på Fron i 2 soner, og dette er eigentleg ei gamal sak frå 



2012, der faglaga og Oppland Sau og Geit i si tid spelte inn at dette skulle vera 
beiteprioritert, men FM vedtok at dette skulle vera ei rovviltprioritert bru frå jervesona 
i Hedmark til jervesona i Oppland. Styret i OSG diskuterte dette og var einige i at 
dette var ei svært vanskeleg sak ut frå byrdefordelingsprinsippet 

- Tidleg nedsanking 2019. Det har vore ein del tidleg nedsanking denne hausten òg, 
ikkje berre i rovviltprioriterte men òg i beiteprioriterte områder 

- Beitesesongen 2019 vart for det store og heile roleg da det gjeld dei større skadane 
som ulv og bjørn gjer. Det har likevel vore ein del jerv, gaupe og kongeørnskader, som 
dessverre ikkje er gode nyheiter for alle. Styret har ikkje den heile oversikta enda, da 
fristen for å senda inn til organisert beitebruk i år er forlenga til 15/11. Sjølve 
beitesommaren i forhold til tilvekst ser ut til å vera noko dårlegare enn i fjor 

Vedtak i saka:  
• Styret utsette vedtaket om soneringsspørsmålet av jerv i Fronsbygdene inntil dei får 

vita kva faglaga har vedteke i dag, og kva argument dei bygger det på. Vedtaket vert 
gjort i ein mailrunde ein av dei fyrste dagane. Elles vart infoen om andre rovvilt- og 
beitesaker teke til etterretning 

 
Sak 55/2019: Geitesaker 

- Referat frå «Geitedagane 2019», der 140 av 280 geitebøndene i Norge kom. Svært 
positivt arrangement, men prega av dårlegare kår i Tine. Eksportstøtte til 
Jarlsbergosten kutta ut. Strenge kvalitetskrav utan legitime føringar, fører til at den 
naturlege svinginga av celletal på geitemjølk på utmarksbeite vert ei utfordring. Ein 
spørs seg kva dei gjer med dette i utlandet? Det går mot større bruk, det slutter 3 av 32 
geitemjølkebruk i Oppland dette året. I oste-VM vart 3 Tine-ostar premiert, 3 av dei 
med geitemjølk i.  

Vedtak i saka:  
• Styret tok informasjonen til etterretning og vedtok at regionmøta i Oppland må 

innehalda eit tema om geit 
 
Sak 56/2019: Saker frå Ring 41/avlsutvalget 

- Kåringssjå 2019 – eit overraska funn er marg i NKS-ulla, og det ser ut til å vera i den 
finaste ulla. 5-6% av ulla i klasse C1 Fin er det marg i følgje opplysningar frå Gol 

- Evaluering kåringa 2019, dette kjem vi tilbake til, men kåringa har gått etter planen 
- Avkomsgransking 2018/19 syner at avdeling 57 Toten ligg heilt i Norgestoppen av 

NKS-ringane 
- Sal av værar 2019 går nokså greitt, sjølv om det står att nokre enda 
- Heimesida skal oppdateras med avdelingsleiarar og medlemmar 

Vedtak i saka:  
• Styret tok informasjonen til etterretning og påla Pål oppdateringa på heimesida 

 
Sak 57/2019: Gjetarhundsaker 

- Før hadde vi 6 lokallag i Oppland, men da Hadeland ikkje har fungert har desse vald å 
slå seg saman med Toten. Fylkesmester i Oppland vart Mali Tungen med hunden Noa. 
I NM kom Mali og Noa til finala og vart nr. 4, og Oppland kan stilla med 12 
ekvipasjar i NM neste år. Aleksander Selsjord med Trek vart årets nykomar. OGL har 
fått laga og kjøpt inn 300 dekken, som skal visa at dette er ein godkjent gjetarhund i 
arbeid. Dei har seld 60 stk. av dei.  



- Knut har snakka med Endre Amundgård angåande invitasjon til felles årsmøtehelg, 
men OGL har takka nei 

Vedtak i saka:  
• Styret tok informasjonen til etterretning 

 
Sak 58/2019: Arbeidsplan 2019/20 
Arbeidsplan, jmf. årsmøtesak, styret har sett seg som mål om å konkretisera planen på kvart 
styremøte, og oppdatere planen med underpunkter for å illustrere kva som er gjort og kva som 
må/bør/kan verta gjort for å følgja og eventuelt nå arbeidsplanen. Punkta som vart vedteke på 
årsmøtet med ymse samanslåingar og konkretiseringar på hittil: 

 
• Bidra til at eit medlemskap i NSG skal lønne seg både i 2019 og framover for 

småfehaldet i Oppland, understreka er oppfølgd: 
o Alle medlemmar kan leiga elektronisk overvakingsutstyr gjennom Oppland 

Radiobjøllelag 
o Sørge for at det arrangeras grillaksjonar/marknadsføring av sau/lam- og geite-

produkt 
o Følge opp kompetansekravet som nå kjem opp i forhold til ny 

dyrehelseforskrift 
• Bygge vidare på organisasjonen Oppland Sau og Geit 

o Revidera valinstruksen 
o Informera om kriteria til beste lokallag 
o Samarbeida godt med Ring 41, Radiobjøllelaget og Oppland Gjetarhundlag 
o Behalde generaldebatt på neste årsmøte med god nok tid 
o Gjera Oppland Sau og Geit enda meire synleg, aktiv og seriøs 

• Innspel til jordbruksforhandlingane 
o Innspel sendt til NSG 4/3 2019 
o Innspel sendes til OB og OBS  
o Delteke på årsmøter i OB og OBS, m/innspela 
o Lage hefte med alle tema, som sendes ut til lokallaga i god tid 

• Delta på styremøte, årsmøter og medlemsmøter i lokallag som spør om det 
o Be seg inn til dei som treng 
o Sende mail til lokallaga at vi står til disposisjon 
o Produsera ferdig powerpoint med ulike tema for medlemsmøter 
o Halda styremøter i regionar og be inn lokallagsstyra 

• Bidra til godt samarbeid og komme med gode og konstruktive innspel til 
småfeholdets beste til NSG, Nortura, Tine, Fylkesmannen, nabofylkeslag, 
Oppland Bondelag, Oppland Bonde- og Småbrukarlag 

o Halda møter med OB og OBS i forkant av rovviltnemndsmøter med fleire tema 
o Be inn representantar for alle over på passande arrangement vi held 
o Drøfte og utreide fylkessamanslåinga med Hedmark Sau og Geit i forhold til 

vedtak i sak 9 i og halda minst 1 felles styremøte med Hedmark Sau og Geit 
• Bidra i arbeidet for økt oppslutning om sauekontrollen 

o Halda kurs i medlemsmøter 
o Informera om fordelane ved sauekontrollen 
o Samarbeida med slakteria 
o Arbeida målretta med definerte mål om større oppslutning år for år 

• Medlemsverving – mål >1250 medlemmer i 2019 



o Inspirera alle lokallag til å bruke «minside» aktivt 
o Følgja opp dei med avvik kontingent, og dei som har småfe som ikkje er 

medlemmar 
o Minna om vervepremiar, og fordelen med fleire medlemmar 

• Oppdatering av heimesida, inkludert rovviltartikkelen 
o Knut Evensen får tilgang til Opplandssida 
o Legge ut møtekalender og møtenotater, bruka heimesida meire 
o Søkja om tilskot frå faglaga i Oppland på rovviltartikkelen 

• Søke FKT-midlar, midlar frå «Tilskot til tiltak i beiteområder» og andre midlar 
til drift av Oppland Radiobjøllelag 

o Søkt om «FKT-midlar» og «Tilskot til tiltak i beiteområder» 28/2 2019 
o Halda god dialog og kontakt med FM, Findmy og Telespor 

• Videreføre engasjementet i rovviltarbeidet inkludert Rovviltutvalget som 
bidragsyter 

o Oppland Sau og Geit skal stå for ei tydeleg linje i rovviltspørsmål som er godt 
forankra i rovviltutvalget og i styret. OSG skal fremme klare synspunkt i møte 
med forvaltninga, faglaga i Oppland og NSG sentralt. 

o Vi ser generelt at det er ei stor utfordring for fleire og fleire beitebrukarar å 
oppnå full erstatning utover normaltapet, som vi meiner i seg sjølv er for høgt i 
mange områder. 

o Det er i 2018 erstatta 55,7 % av dyr som er tapt på beite og søkt om erstatning 
for. Av dette er 54 % erstatta til jerv. Totalt er det tapt 11164 dyr på beite i 
2018, og sjølv om ein trekker frå normaltapet av dette så er talet alt for høgt til 
å leva med. Beitebrukarane er pålagt ei umogleg oppgåve med å finne nok 
kadaver som er dokumenterbare.  

o OSG skal krevja ein større innsats frå forvaltinga gjennom rovviltnemnda til å 
ta ut restkvota når ikkje lisensjakta fører til at kvotene vert teke ut  

o OSG krev at sonene vert respektert slik Stortinget har vedteke med ei 
«tydelegare soneforvaltning». Dette betyr i praksis at rovdyr i reine 
beiteprioriterte områder skal takast ut. Bjørn og ulv i Oppland skal takast ut, 
og dei skal fortrinnsvis takast ut i forkant av beitesesongen. Her må det 
krevjast at det vert gjeve skadefelling ved observasjonar.  

o I rovviltsonene skal uttaket prioriterast i områder med størst skade når det skal 
takast ut restkvoter. 

o Når det dukkar opp t.d. gaupe i jervsona eller jerv i gaupesona skal desse 
taskast ut, dette er i samsvar med byrdefordelingsprinsippet i 
forvaltningsplanen i Oppland 

o OSG skal arbeida for ei forvaltning av ørn. 
o OSG ønskjer å behalde Rovviltnemndene slik dei fungerer i dag 
o OSG skal jobbe for at FKT potten skal auka og i størst mogleg grad koma 

beitebrukarane til gode. 
o OSG skal jobbe for at det vert gjeve full erstatning i forhold til rovviltskader til 

våre medlemmar der ingen anna årsak er påvist.  

• Gjennomføra styremøter etter oppsett plan med saker frå Ring 41, geitesaker og 
OGL 

o Vedtak om bruk av kalender på heimesida for alle møter 



o Plan er laga på saklister/styremøter så langt vi i praksis veit 

• Planlegge kontaktmøter/regionmøter i 2019/20 og seminar/årsmøte i februar 
2020 

o Arrangere seminar, møte og turopplegg i Oppland for Rogaland Sau og Geit 
o Diskutere om vi skal ha fleire kontaktmøter og regionmøter fleire stadar 
o Seminar og årsmøtehelg er bestemt til tid og stad, og opplegg 

• Arbeida med utfordringar til gjerding/gjerdeplikt, spesielt mot utmark 
o Jonny har laga powerpoint om emnet 
o Ta opp att kunnskapen frå tidlegare prosjekt i regi av FMOP og OSG 

• Arbeide med rekruttering til næringa – tiltak for unge småfebønder 
o Bruka Valdres-prosjektet aktivt fleire stadar 
o Redusert pris til dei under 35 år på seminar/årsmøte 
o Bidra med rekrutteringstema på seminar 

• Arbeida med meire faglege småfesaker, som på avl-, beitebruk-, produksjons- og 
dyrehald-relaterte områder 

o Vidareføre og behalde engasjementet i Ring 41 
o Vidareføra og auka engasjementet og deltakinga i kåringssjåa 

 
Vedtak i saka: 

• Planer gjennomført er alle punkt det er streka under og planlagte og gjennomførte 
møter i.f.t. planen er skissert i tabellen under: 

 
Dato/frå dato Til dato Emne/Stad 
05/08-2019  Samtale med styret i Hedmark Sau og Geit 
21/10-2019  Fellesmøte m/lokallag i Valdres 
16/12-2019  Fellesmøte med lokallag på Toten og Land 
Januar 2020  Samtale med styret i Hedmark Sau og Geit 
21/02 2020 23/02 2020 Felles årsmøtehelg med Hedmark 

 
Sak 59/2019: Oppland Radiobjøllelag 

- Fakta 2019: Det er kjøpt inn 100 nye Findmy-einingar og 1028 Telesporeiningar i 
2019. Det er liten aktivitet i bruk av Biocontrol sine salsteinavlesarar. Det er i tillegg 
gjennomført lammetap-prosjekt i 3 områder med til saman 940 Telesporenheter på 
lam. 

- Søknad er sendt om restmidlar av FKT til innkjøp av elektronisk overvakingsutstyr 
- Framtidstankar vart diskutert m.o.t bemanninga av det etterkvart så omfattande laget 

Vedtak i saka: 
• Styret tok informasjonen til etterretning, og vedtok at Pål skulle leggja fram meire 

konkrete tal på arbeidsomfanget på neste styremøte 
 

Sak 60/2019: Sponsoravtaler OSG 
- Oppfølging av sak frå førre styremøte. Sponsoravtalane går ut i 2019, og det er tid for 

å forhandla fram nye. Ansvar/fordeling av ansvar, sist sendte vi ut ein sponsorfolder. 
Sponsorane våre har vore dette: 

 
 
 



Organisasjon/bedrift Sponsar med 2020/2021/2022 
Os ID  kr 2 500,00  ok 
Strand Unikorn  kr 5 000,00   
AS Nessemaskin  kr 2 500,00  ok 
Fjøssystemer AS  kr 5 000,00  ok 
Tine SA  kr 2 500,00   
Felleskjøpet Agri SA  kr 5 000,00   
Sp.bank 1 Gudbrandsdal  kr 5 000,00   
Telespor AS  kr 10 000,00  ok 
Findmysheep  kr 10 000,00  ok 
Nortura SA  kr 43 000,00   
Sikringsradion  kr 5 000,00   
Grobakken Landmek AS  kr 20 000,00   
Furuseth AS  kr 2 500,00   
Fatland AS  kr 2 500,00   
Bekkevold Lyskopi  kr 2 500,00  ok 
Norilia  kr 5 000,00   
 

- Knut fekk ansvar for: Fjøssystemer, Sikringsradion, OSID, Nessemaskin og 
Nordfjordkjøtt 

- Ellen fekk ansvar for: Norilia, Nortura og Animalia 
- Jonny fekk ansvar for: Sparebank1, Fatland, Furuseth og Felleskjøpet 
- Eirik fekk ansvar for: Grobakken (Husdyrsystemer) og Strand 
- Gro fekk ansvar for: Landkreditt og Tine 
- Ola fekk ansvar for Gjensidige og DNB 
- Pål fekk ansvar for Findmy, Telespor og Bekkevold Lyskopi 

Vedtak i saka: 
• Styret vart minna om ansvaret sitt i denne saka, og alle som har ein jobb å gjera av 

styremedlemmene må snarast mogleg, og innan neste styremøte, få svar frå sine 
ansvarsområder 

 
Sak 61/2019: Valinstruks Oppland Sau og Geit 

- I forhold til tidlegare vedtak vedtok styret i OSG og revidera valinstruksen og senda 
den ut på høyring i lokallaga og Ring 41. Utkast til valinstruks: 

 
Valginstruks Oppland Sau og Geit 
Innleiing, historikk og målsetting: 
Sak 76/2010, årsmøtesak 2011, årsmøtehendelse 2019, sak 2019, årsmøtesak 2020 

- Felles valgnemnd, foretak, kasserer, regnskapsfører, revisor, årsmelding, 
bankforbindelse, årsmøtehelg/seminar, medlemmer 

- God representasjon i fylkesstyret  
- Felles møtepunkt for utveksling av informasjon og det å ivareta og følge opp 

fellesfunksjoner/aktivitet/informasjon/markedsføring 
- Kostnadseffektivt drift. 



Valginstruks: 
Styret i Ring 41 Oppland består av 4 representanter:  

- Leder innstilles for 1 år 
- Styret består i tillegg av 3 styremedlemmer som velges for 2 år, slik at det innstilles på 

1 styremedlem et år og 2 styremedlemmer det neste.  
- Nestleder innstilles for 1 år blant de 3 styremedlemmene 
- Styret skal være valgt slik at 2 er fra NKS-avdelinger i Gudbrandsdalen/Toten, 1 fra 

avdelingene i Valdres og 1 fra spælavdelingene. 1 representant av de 4 i styret skal 
være styremedlem i Oppland Sau og Geit 

- 3 vararepresentanter til styret velges i nummerrekkefølge, der 3. vara er fra 
spælavdelingene, og denne kalles inn ved forfall for spælrepresentanten i styret 

Styret i Oppland Sau og Geit består av 5 representanter: 
- Leder innstilles for 1 år, og velges på fritt grunnlag uavhengig av region 
- 2 medlemmer til styret innstilles for 2 år 
- 2 styremedlemmer er ikke på valg. 
- Nestleder innstilles for 1 år blant styremedlemmene 
- De 4 styremedlemmene skal velges slik at 1 er fra Nord-Gudbrandsdalen, 1 fra Sør-

Gudbrandsdalen, 1 fra Valdres og 1 fra Land/Toten/Hadeland 
- En av styrerepresentantene skal være geiterepresentant  
- En av styrerepresentantene skal være av de valgte medlemmer i styret i Ring 41 
- 3 vararepresentanter til styret velges i nummerrekkefølge 

Valgnemnda for Oppland Sau og Geit og Ring 41 Oppland 
- Valgnemnda skal så langt det er mulig sikre en bredest mulig representasjon i styrene 

ut fra NSG sine lover, vedtekter for værringer og vedtatt valginstruks 
- Valgnemnda bør innstille på årsmøteutsendinger til NSG blant styremedlemmene i 

Oppland Sau og Geit, men bør også sikre at fagområdene er representert 
- Om interesse, engasjement og faglige kvalifikasjoner er like må valgnemnda i sin 

innstilling ta hensyn til kjønn, alder og fordeling av representasjon innad i fylket 
- Valgnemnda består av 4 medlemmer med personlige varamedlemmer 

 Årsmøtene i Ring 41 og Oppland Sau og Geit 
- Årsmøtet i Ring 41 holdes før årsmøtet i Oppland Sau og Geit og velger 1 medlem til 

valgnemnda m/varamedlem for 2 år. 
- Årsmøte i Oppland Sau og Geit velger 1 medlem til valgnemnda m/varamedlem for 2 

år 
- 2 medlemmer i valgnemnda er ikke på valg. 
- Årsmøte i Oppland Sau og Geit velger leder og nestleder i valgnemnda fortrinnsvis 

blant de som ble valgt foregående valgår 
- Årsmøtet i Ring 41 innstiller på time/dag-godtgjøring til styremedlemmene og vedtar 

eventuelle faste godtgjøringer for sine tillitsvalgte 
- Årsmøte i Oppland Sau og Geit vedtar time/dag-godtgjøringer for organisasjonen og 

eventuelle faste godtgjøringer for sine tillitsvalgte 
 
Innspel i saka frå Slidre Sau og Geit og Fåvang Sau og Geit  
 
Vedtak i saka: 
Saka vart teke opp og instruksen vart vedteke som innspel til sak på årsmøte i OSG med desse 
endringane: Under «Styret i Oppland Sau og Geit består av 5 representanter:» skal 5. 
strekpunktet endras og eit 10. strekpunkt tilføyas som under:  



- De 4 styremedlemmene bør velges slik at 1 er fra Nord-Gudbrandsdalen, 1 fra Sør-
Gudbrandsdalen, 1 fra Valdres og 1 fra Land/Toten/Hadeland 

- Det velges 1 ungdomsrepresentant med vararepresentant, der en av disse skal være 
med på alle styremøter med tale og forslagsrett 

 
Sak 62/2019: Veterinæravtalar 

- Det er allment kjent at nokre enkeltbrukarar har eigne avtalar med veterinær, og får da 
fordelar i forhold til den vanlege småfebonden. Korleis skal vi forhalda oss til dette ut 
frå styret i OSG? 

- Er det noko vi skal eller kan gjera noko med? 
- Saka er utsett frå førre styremøte 
• Vedtak i saka på førre styremøte: «Styret drøfta saka og omstenda rundt den. Styret 

kjenner ikkje til regelverket rundt dette, og kjenner heller ikkje til kven det gjeld og det 
eventuelle omfanget av dette. Styret er skeptiske til at det vert lettare tilgang til 
medisin ut frå renommeet til Norsk landbruk, men skjønar enkeltbrukarar ned store 
utfordringar med t.d. leddbetennelse på mange dyr og til at antibiotika snarast råd er 
etter sjukdomsutbrot er best for dyra. Saka vart utsatt til neste styremøte» 
 

Vedtak i saka:  
• Etter å ha konfrontert dette med dyrlege og fagfolk er svaret slikt: Dyrlege/veterinær 

kan delegere myndigheit ut frå KSL-standarden, der dei kan utnemna gardbrukarar 
som medhjelparar. Dermed kan dei som ynskjer å få slik status sjølve ta kontakt med 
sin eige veterinær om dette kan gjerast. 

 
Sak 63/2019: Beitesak m/fokus på laushund-utfordringar 

- Det er teke fleire sau og lam av hund fleire stadar i Oppland i 2019. Vi har saker 
særleg frå områder med mange hytter, jmf. Kvitfjell og Kvamsfjellet. Det ser ut til at 
dette er eit aukande problem 

- Det vart diskutert ulike strategiar og samarbeidspartar for å informere og koma 
problemet til livs. Alliansepartnerane vart lista opp som: Kommunane ved 
landbrukskontora, faglaga, skogeigarlaga, grunneigarlaga, allmenningane, NJFF. 
Strategi må vera å informera meire og utfordra på ein positiv måte 

 
Vedtak i saka:  

• Styret tok informasjonen til etterretning og vil arbeida vidare med saka utover 
 
Sak 64/2019: Seminartema på årsmøte/seminaret i vinter 

- Vidareføring, konkretisering og ansvarshavande i saka: 
Vedtak i saka:  

• Førebels program m/forslag på foredragshaldarar: 
• Fredag: 
- 15.00: Årsmøte Ring 41 
- 17.30: Praktisk avl i bruksbesetning, Kjetil Lien og eller Pål Egil Rønn 
- 18.15: Praktisk avl i avlsbesetning, Hans P. Vaberg eller Peder Leirdal 
- 19.00: Pause 
- 19.30: Middag 
• Lørdag: 
- 09.00: Årsmøte Oppland Sau og Geit 



- 11.00: Pause 
- 11.15: Årsmøte fortsetter 
- 13.00: Lunch 
- 14.00: Årsmøtet fortsetter 
- 15.00: Nortura 
- 15.30: Pause 
- 15.45: Generaldebatt 
- 18.00: Pause 
- 19.00: Premiesamling 
- 19.30: Middag 
• Søndag: 
- 09.00: Praktisk bruk av elektronisk overvaking og kadaverhund, Marit Mjøen, Nicolay 

Boberg Jansen, Jonny Mathisen, Pål Kjorstad 
- 10.30: Pause 
- 10.45: Korleis skape større aktivitet i lokallaga, Knut Evensen utfordrar, Marianne 

Hamre, Irene Amundgård 
- 12.30: Pause 
- 12.40: Sponsorer 
- 13.45: Vel heim 
- 14.00: Lunch 

 
Vedtak i saka:  

• Sak vart berre så vidt diskutert, og utsett til neste styremøte 
 
Sak 65/2019: Eventuelt 
a) Styret meinte at vi skulle gå inn for å planlegge ein tur for medlemmane neste sommar 
b) Livdyrprisar, styret lurte på om desse er oppdatert m.o.t. dagens prisar i sauehaldet 
c) Dyrehelseforskrift/kompetansekrav, bør vera med i regionmøteprogrammet 
d) Kriteria til årets beste lokallag 
e) Presiserte nytten av å verve nye medlemmer 
f) Oppdatering av møtekalenderen 
 
Etter styremøte kom leiar i valgkomitèen, Arnfinn Beito, inn og vi hadde ei samtale om den 
nye valinstruksen og korleis valnemndsarbeidet skulle leggjast opp fram til neste årsmøte. 
Valnemnda møter på neste styremøte i Oppland Sau og Geit i desember, der dei treffer 
kvarandre og dei tillitsvalde. 
 
Etterpå kom utsendingar frå lokallaga i Valdres. Knut Evensen orienterte korleis og kva 
Oppland Sau og Geit dreiv med om dagen, representantar frå lokallaga kom med innspel og til 
slutt vart det ein konstruktiv dialog utover kvelden inkludert kaffepause. Møtet slutt kl. 21.00. 
 
Innspel/tema som vart teke opp: 
Representantar frå alle laga i Valdres med unnatak av Sør-Aurdal møtte. 
Båndtvang vart òg her problematisert. 
Samanslåinga av Øystre og Vestre Slidre – ikkje så bra likevel, berre nokre få gjer arbeidet. 
Radioaktivitet manglar truverdighet og målingar bør snart nå ta slutt. Beitebrukarar kan styra 
målinga av dei «rette» dyra, slik at dyr som går i meire tradisjonelle radioaktive områder ikkje 



vert målt. Skal grensa setjast opp? Mattilsynet kan sikkert vedta ei høgare grense utan 
konsekvensar. Skal eller kan målingane takast som snitt på slaktedatoar på slakteriet? 
Ny søknad på regionale midlar vart diskutert i forhold til setring, møkk-kjøring. 
Geitemjølk kvaliteten vart teke oppatt. 
I Sør-Aurdal har det vore ulv frå mai til august i 2019, jmf. bl.a. viltkamera. Ein burde vel ta 
ut denne ulven nå snart og det vart stilt spørsmål om dei hadde lisensjegerar i Valdres, kva 
med gaupejegerane? 
Aktivitet i lokallaga: Liste over tema, avl, årshjul, gjetarhund, geit. Det kom forslag om 
foredragshaldarar: Vibeke Tømreberg i Animalia, Stein T. Moen på ull og Jørgen Todnem på 
gras som foredragshaldarar. Det er eit ønskje om eit arkiv med gode foredragshaldarar på 
ymse tema. 
Omdømme: slit, fokus på kjøttkonsum, sauebonden dett i gjennom. Den nye tilsette i NSG 
Urda Blichfeldt må kanskje i elden å hjelpa småfebonden med gode forklaringar i media. 
Kjedene har makta og båe endane – Coop mest utan reklame med lam i haust. 
Klimadebatten: vi må få tak i opplysningar som kan hjelpa oss som dokumentasjon for at 
småfenæringa skal koma meire positivt ut i samfunnsdebatten. 
Det vart opplyst om at ulven dreg med seg dvergbendelorm til Norge. 
Facebook-sida til OSG kan brukast av alle, men det er best å leggja det ut på heimesida og 
visa til dette i Facebook-innlegget, slik at heimesida vert brukt og at dei utan Facebook vert 
orienterte òg. 
Beiteplakat med politiets logo på verkar meire enn vanleg beiteplakat. 
Austvang, i ein liten dal i utmarka der er det funne 20 kadaver av sau og 1 rein i sommar, og 
det er borte omlag 40 dyr. Antageleg hund? Har ikkje varsla SNO! 
Forvaltningsplanen i Langsua vart nemnt og tala om. 
 
Vang 21. oktober 2019          
Pål Kjorstad 
 
 


